
ob ich ez errate?*

ich tuon: nl sprachet drate.

,ich muoz gedenken & dar nach.
na vil drate: mir ist gach.

,dunke ich dich danne ein wiser man?‘
ja ir. durch got, nt saget an.

,Jich wil diz mare sagen.*

daz ander laze ich iuch verdagen.
,er was guot hagenbiiechin.‘
ja.wa von mohte er mére sin?
,mit liehtem golde tibertragen.
wer mohte iuz doch rehte sagen?
,vil starke gebunden.

ir habet ez rehte ervunden.

,dar Gf ein scharlachen.

des mac ich wol gelachen.

,sehet daz ichz rehte erraten kan.*
ja, ir sit ein weterwiser man.

,di redest sam ez si din spot.*

wé, nein ez, durch got.

,ja stat dir spotlich der munt.*

ich lache gerne zaller stunt.

,80 han ichz doch erraten?*

ja,da si da traten.

,ich han lihte etewaz verdaget?‘
ja, enwizzet ir hiute waz ir saget.
,enhan ich danne niht war?*
niht als groz als umbe ein har.
,Jhan ich danne gar gelogen?*
niht, juch hat sus betrogen
iuwer kintlicher wan.

ir sult michz iu sagen lan. (v.7493-7525)

